
Республикалық патриоттық әндер
байқауын өткізу қағидалары

1. Жалпы ережелер
1.1. Қағидалар Қазақстан Республикасы Тәуелсіздігінің 35 жылдығына 

арналған республикалық патриоттық әндер  байқауын (бұдан әрі  -  Байқау) 
өткізу тәртібін айқындайды.

1.2.  Қағидалар  Қазақстан  Республикасының  Азаматтық  кодексіне, 
«Бұқаралық  ақпарат  құралдары  туралы»,  «Мәдениет  туралы»,  «Авторлық 
құқық  және  сабақтас  құқықтар  туралы»,  «Дербес  деректер  және  оларды 
қорғау туралы» Қазақстан Республикасының заңдарына сәйкес әзірленді.

1.3. Байқаудың ақпараттық серіктесі - «Хабар» Агенттігі» АҚ.
1.4.  Байқау  ашық  жария  байқау  болып  табылады.  Өтінім  беру 

қатысушының Қағидалармен келісетінін білдіреді.
1.5.  Қағидалар,  оларға  енгізілетін  өзгерістер  және  Байқау 

қорытындылары ақпараттық  серіктестің  khabar.kz/konkurs  сайтында  (бұдан 
әрі  -  Сайт)  орналастырылады.  Мерзімдер  Астана  қаласының  уақыты 
бойынша көрсетілген.

2. Кім қатыса алады
2.1.  Байқауға  әннің  сазын  және  (немесе)  мәтінін  жазған  авторлар  - 

Қазақстан Республикасының азаматтары, оның ішінде кәсіби емес авторлар 
қатыса алады. Қатысушылар 18 жасқа толған болуға тиіс.

2.2.  Бірнеше автор жасаған әнді  сөз авторы да,  саз авторы да ұсына 
алады.

2.3.  Байқауға  Сарапшылар  кеңесінің  мүшелері,  демеушілердің  және 
ақпараттық серіктестің қызметкерлері қатыса алмайды.

3. Әндерге қойылатын талаптар
3.1. Байқау үш бағыт бойынша өткізіледі:
1) марш - марш ырғағындағы екпінді патриоттық әндер;
2) лирика - лирикалық патриоттық әндер;
3) заманауи ән -  жастар аудиториясына арналған заманауи стильдегі 

патриоттық әндер.
3.2. Автор әр бағыт бойынша кез келген санды ән ұсына алады. 
1)  жаңа болуға  тиіс:  бұрын  жарияланбаған,  көпшілік  алдында 

орындалмаған,  эфирге  шықпаған,  Интернет  желісінде,  стримингтік 
платформаларда  және  әлеуметтік  желілерде  орналастырылмаған,  басқа 
байқауларға қатыспаған;

2) толығымен қазақ тілінде не толығымен орыс тілінде орындалуға 
тиіс;

3)  түпнұсқа  болуға  және  басқа  шығармалардан  алынған  бөліктерді 
қамтымауға тиіс.

3.4. Жазбаға қойылатын талаптар:



1) ән  MP3 немесе WAV аудиоформатында ұсынылады; нота ұсыну 
міндетті емес, қатысушының қалауы бойынша;

2)  вокалдық  әуеннің болуы  міндетті:  ән  адам  дауысымен 
орындалған  түпнұсқа  вокалмен кез  келген  орындауда  -  ерлер,  әйелдер, 
балалар,  хор  немесе  ансамбль  (дуэт,  топ)  орындауында  жазылады.  ЖИ 
генерациялаған вокалға жол берілмейді;

3) әуенді, сипатын және автордың ойын барынша толық ашатын дайын 
аранжировкамен  жазылған  жазба  қолайлы.  Фортепиано,  гитара,  домбыра, 
баян  немесе  басқа  музыкалық  аспаптың  сүйемелдеуімен  жазылған 
демонстрациялық жазбаға жол беріледі. Сүйемелдеусіз (а капелла) орындау 
қабылданбайды;

4)  жасанды  интеллектіге  (ЖИ)  тек  аранжировка  мен  аспаптық 
сүйемелдеуді  жасау  үшін  ғана  жол  беріледі. Әннің  вокалдық  әуені  мен 
мәтінін автор ЖИ қолданбай жасауға,  ал вокал адам дауысымен жазылуға 
тиіс.

3.5.  Сарапшылар  кеңесі  қатысушыдан  әннің  жаңалығы  мен 
түпнұсқалығын  растауды  (нотаны,  құжаттарды,  жазылған  уақыты  туралы 
мәліметтерді  және  басқа  материалдарды)  сұратуға  құқылы.  Растауды 
ұсынбау әнді Байқаудан шығаруға негіз болып табылады.

3.6.  Қорытындылар  жарияланғанға  дейін  әнді  жариялауға  болмайды. 
Бұзушылық әнді Байқаудан шығаруға негіз болып табылады.

4. Өтінім беру
4.1.  Өтінімдер  Сайттағы  нысан  арқылы  2026  жылғы  21  қазаннан 

бастап 2026 жылғы 5 желтоқсан сағат 23:59-ға дейін қабылданады. Кейін 
келіп түскен өтінімдер қаралмайды.

4.2. Өтінім нысанында тегі, аты, әкесінің аты, телефоны, электрондық 
пошта мекенжайы, әннің атауы және бағыты көрсетіледі, мыналар жүктеледі:

1) DOCX немесе PDF форматындағы ән мәтіні;
2) MP3 немесе WAV форматындағы аудиожазба;
3) DOCX немесе PDF форматындағы нота - бар болса.
Өтінім беру кезінде авторлықты растайтын құжаттар талап етілмейді: 

қатысушы  Қағидалардың  7.4-тармағына  (кепілдіктер)  сәйкес  авторлыққа 
кепілдік береді.

5. Бағалау және жеңімпаздарды анықтау
5.1.  Әндерді  Сарапшылар  кеңесі -  сазгерлерден,  ақындардан  және 

музыка  саласындағы  мамандардан  құралған,  тақ  санды,  бірақ  5  (бес) 
мүшеден кем емес сараптамалық кеңес бағалайды.

5.2.  Сарапшылар  кеңесі  әннің  аудиожазбасы мен  мәтінін  бағалайды. 
Саз бен мәтін тең дәрежеде  бағаланады,  әр  өлшемшарт  -  0-ден 5  балға 
дейін:

1)  саз:  әуеннің  мәнерлілігі;  бағытқа  сәйкестігі;  орындауға 
қолжетімділігі және тарату әлеуеті;



2)  мәтін:  ақындық  шеберлік;  мазмұнның  тереңдігі  және  патриоттық 
тақырыптың ашылуы; тіл мәдениеті;

3)  жалпы:  саз  бен  мәтіннің  бірлігі;  идеяның  түпнұсқалығы; 
тыңдарманға эмоционалдық әсері.

5.3.  Жеткілікті  деңгейдегі  әндер  болмаған  кезде  Сарапшылар  кеңесі 
Гран-при немесе орын бермеуге құқылы.

5.4.  Сарапшылар  кеңесінің  шешімдері  хаттамамен  ресімделеді, 
түпкілікті болып табылады және қайта қаралмайды.

5.5. Қорытындылар 2026 жылғы 20 желтоқсаннан кешіктірілмей Сайтта 
және бұқаралық ақпарат құралдарында жарияланады.

6. Жүлде қоры
6.1.  Жүлде қоры -  демеушілік қаражат есебінен 30 000 000 (отыз 

миллион) теңге:
Сыйлық Саны Бір 

сыйлықтың 
мөлшері, 

теңге

Барлығы, 
теңге

Гран-при 1 6 000 000 6 000 000
I орын (әр бағытта бір-бірден) 3 4 000 000 12 000 000
II орын (әр бағытта бір-бірден) 3 3 000 000 9 000 000
III орын (әр бағытта бір-бірден) 3 1 000 000 3 000 000
Барлығы 10 30 000 000

6.2. Марапаттау рәсімінің күні мен орны Сайтта орналастырылады.

7. Әндерге құқықтар
7.1. Қорытындылар  жарияланған  күннен  бастап  10  (он)  жұмыс  күні 

ішінде жеңімпаз әннің авторлары әнді эфир мақсатында пайдалануға: эфирге 
және кабель бойынша хабарлауға, жалпыға бірдей назарға жеткізуге, оның 
ішінде Интернет желісінде, әлемнің барлық елдерінің аумағында, авторлық 
құқықтың бүкіл қолданылу мерзіміне айрықша емес лицензия беру туралы 
шарт  жасасады.  Шарт жасасудан  бас  тарту  сыйлық туралы  шешімнің 
күшін жоюға негіз болып табылады.

7.2.  Өтінім  бере  отырып,  қатысушы  қорытындылар  жарияланғанға 
дейін әннің Байқауды өткізу үшін өтеусіз пайдаланылуына келіседі. Сыйлық 
алмаған әндер өзге тәсілмен пайдаланылмайды.

7.3. Әнді пайдалану кезінде оның авторларының есімдері көрсетіледі.
7.4.  Қатысушы өзінің әннің авторы екеніне,  ән үшінші тұлғалардың 

құқықтарын бұзбайтынына, ал оған құқықтар басқа тұлғаларға, оның ішінде 
мүліктік  құқықтарды  ұжымдық  негізде  басқаратын  ұйымға  берілмегеніне 
кепілдік береді. Үшінші тұлғалардың наразылықтарын қатысушы өз бетінше 
реттейді.

7.5.  Жеңімпаз  әндер  марапаттау  рәсімінде  және  концерттерде  кез 
келген  орындаушының  орындауында  және  кез  келген  аранжировкада 



орындалуы,  авторларға  қосымша  сыйақысыз  жазылуы,  трансляциялануы 
және Интернет желісінде орналастырылуы мүмкін.

8. Түсірілім және дербес деректер
8.1.  Өтінім  бере  отырып,  қатысушы  Байқау  барысында  фото-  және 

бейнетүсірілім жүргізуге  және  өзінің  бейнесін,  дауысын,  тегін,  атын және 
сұхбаттарын Байқауды өткізу және жария ету үшін,  оның ішінде «Хабар» 
Агенттігі» АҚ телеарналарының эфирінде, бұқаралық ақпарат құралдарында 
және Интернет желісінде, мерзімін шектемей және сыйақысыз пайдалануға 
келісім береді.

8.2.  Қатысушылардың  дербес  деректерін  «Хабар»  Агенттігі»  АҚ 
«Дербес деректер және оларды қорғау туралы» Қазақстан Республикасының 
Заңына  сәйкес  Қағидаларға  қосымшаға  сәйкес  нысан  бойынша  келісім 
негізінде өңдейді.

9. Қорытынды ережелер
9.1.  Байқау  шарттары  өтінімдерді  қабылдау  мерзімінің  жартысы 

өткенге  дейін  өзгертілуі  мүмкін.  Өзгерістер  Сайтта  орналастырылады. 
Өтінімдерді қабылдау аяқталғаннан кейін бағыттар, бағалау өлшемшарттары 
және жүлде қоры өзгертілмейді.

9.2.  Қағидаларда  реттелмеген  мәселелер  мен  даулар  Қазақстан 
Республикасының заңнамасына сәйкес шешіледі.

9.3. Қағидалар қазақ және орыс тілдерінде жасалды, мәтіндердің күші 
бірдей.

9.4.  Сұрақтар  бойынша  байланыс: WhatsApp  +7  701  771  1961, 
электрондық пошта m.aidarbayeva@khabar.kz.


